
მუხლი 1. ზოგადი დებულებები 
 
1.1 წინამდებარე სატენდერო დოკუმენტაცია შემუშავებულია „სახელმწიფო შესყიდვების 

შესახებ“ საქართველოს კანონის (შემდგომში - კანონი) 202 მუხლის, სახელმწიფო შესყიდვების 

სააგენტოს თავმჯდომარის 2017 წლის 30 მარტის №9 ბრძანებით დამტკიცებული „უწყვეტი 

კვების წყაროების კონსოლიდირებული ტენდერის ჩატარების წესისა და პირობების“, აგრეთვე 

„2017-2018 წლების განმავლობაში უწყვეტი კვების წყაროების სახელმწიფო შესყიდვის 

კონსოლიდირებული ტენდერის მეშვეობით განხორციელების თაობაზე“ საქართველოს 

მთავრობის 2017 წლის 23 მარტის  №515 განკარგულების საფუძველზე. 

 

1.2 სახელმწიფო შესყიდვების ერთიან ელექტრონულ სისტემაში შემსყიდველად 

რეგისტრირებული ყველა მომხმარებელი ვალდებულია, 2018 წლის 1 აპრილის ჩათვლით  

წინამდებარე სატენდერო დოკუმენტაციით განსაზღვრული უწყვეტი კვების წყაროების 

სახელმწიფო შესყიდვა განახორციელოს უწყვეტი კვების წყაროების კონსოლიდირებული 

ტენდერის (შემდგომში - კონსოლიდირებული ტენდერი) საშუალებით, გარდა 

კანონმდებლობით გათვალისწინებული გადაუდებელი აუცილებლობის შემთხვევებისა და 

უცხო ქვეყანაში საქართველოს შინაგან საქმეთა სამინისტროს, საქართველოს სახელმწიფო 

უსაფრთხოების სამსახურის, საქართველოს თავდაცვის სამინისტროს, თავდაცვის ატაშეს, 

აგრეთვე საქართველოს დიპლომატიური წარმომადგენლობისა და საკონსულო დაწესებულების 

მიერ უწყვეტი კვების წყაროების შესყიდვის შემთხვევებისა.  

 

1.3 სატენდერო დოკუმენტაციის 1.2 პუნქტით გათვალისწინებული შემთხვევების გარდა, 

უწყვეტი კვების წყაროების სხვა მიმწოდებლისაგან შესყიდვის საჭიროების შემთხვევაში, 

შემსყიდველი ორგანიზაცია შესაბამისი დასაბუთებით მიმართავს კონსოლიდირებული 

ტენდერის  სატენდერო კომისიას (შემდგომში - სატენდერო კომისია). ამ პუნქტით 

გათვალისწინებულ შემთხვევაში, შემსყიდველი ორგანიზაციის მიერ სხვა მიმწოდებლისგან 

უწყვეტი კვების წყაროების შესყიდვა შესაძლებელია მხოლოდ სატენდერო კომისიის 

თანხმობის შემთხვევაში. ზემოაღნიშნულ შემთხვევაში შესყიდვა ხორციელდება 

კანონმდებლობით დადგენილი წესით.  

 

1.4 იმ შემსყიდველ ორგანიზაციებს, რომლებზეც სატენდერო დოკუმენტაციის მიხედვით 

სავალდებულოდ არ ვრცელდება კონსოლიდირებული ტენდერის მოქმედება, სატენდერო 

დოკუმენტაციით განსაზღვრული ტექნიკური პარამეტრების მქონე უწყვეტი კვების წყაროების 

სახელმწიფო შესყიდვის ხელშეკრულების დადების მიზნით შეუძლიათ მიმართონ 

კონსოლიდირებულ ტენდერში გამარჯვებულ პრეტენდენტს სატენდერო კომისიის თანხმობის 

საფუძველზე. ხელშეკრულების დადების  შემთხვევაში, მათზე სრულად გავრცელდება ამ 

წესითა და სატენდერო დოკუმენტაციით დადგენილი მოთხოვნები. 
 

 
 

მუხლი 2. შესყიდვის ობიექტი 
 
წინამდებარე სატენდერო დოკუმენტაციით განსაზღვრულ შესყიდვის ობიექტს წარმოადგენს, 



დანართით დადგენილი ტექნიკური პარამეტრების მქონე  შესყიდვის ობიექტი (შემდგომში - 

სტანდარტული  უწყვეტი კვების წყარო). შესასყიდი საქონლის საორიენტაციო რაოდენობა არის 

8 500 (რვა ათას ხუთასი) ერთეული სტანდარტული უწყვეტი კვების წყარო,  შესყიდვის 

ობიექტის  რაოდენობა საორიენტაციო ხასიათისაა და შესაძლებელია შეიცვალოს 20%-ით მეტი 

ან ნაკლები ოდენობით. 
 

 
მუხლი   3.  კონსოლიდირებულ   ტენდერში   მონაწილეობის   პირობები,   გამარჯვებული 

პრეტენდენტის გამოვლენა 
 
3.1 კონსოლიდირებულ ტენდერში მონაწილეობის მიღება შეუძლიათ    მხოლოდ სისტემაში 

„მიმწოდებლად“ რეგისტრირებულ მომხმარებლებს. 

 

3.2 კონსოლიდირებულ ტენდერში მონაწილეობისათვის „მიმწოდებელმა“ უნდა გადაიხადოს 

სატენდერო წინადადების წარდგენის საფასური 2000 (ორი ათასი) ლარის ოდენობით. იმ 

შემთხვევაში, თუ კონსოლიდირებული ტენდერი შეწყდება ან დასრულდება უარყოფითი 

შედეგით, აღნიშნულიდან არა უგვიანეს 60 კალნდარული დღის ვადაში, შესყიდვის იგივე 

ობიექტზე ხელმეორედ გამოცხადებულ კონსოლიდირებულ ტენდერში შეწყვეტილ ან 

უარყოფითი შედეგით დასრულებულ კონსოლიდირებულ ტენდერში მონაწილე 

პრეტენდენტისთვის სატენდერო წინადადების  წარდგენის საფასური განისაზღვრება 200 

(ორასი) ლარის ოდენობით. კონსოლიდირებულ ტენდერში წინადადების წარდგენის 

საფასური გადახდილ უნდა იქნეს სისტემის მეშვეობით. 
 
3.4 ტენდერში მონაწილეობის მიღება შეუძლია მხოლოდ იმ პრეტენდენტს, რომელსაც გააჩნია 

სტანდარტული უწყვეტი კვების წყაროების მიწოდების არანაკლებ უკანასკნელი ორწლიანი 

გამოცდილება, რომლის  დამადასტურებელი დოკუმენტები უნდა დაერთოს პრეტენდენტის 

სატენდერო წინადადებას. აღნიშნულის თაობაზე პრეტენდენტმა სისტემის მეშვეობით უნდა 

წარმოადგინოს უფლებამოსილი პირის ხელმოწერით დადასტურებული შემდეგი ინფორმაცია: 

მიღება-ჩაბარების აქტ(ებ)ი ან/და სახელმწიფო შესყიდვის ერთიანი ელექტრონული სისტემის 

მონაცემები, კერძოდ: SPA და CMR ნომრები. 

 

3.5 ტენდერში მონაწილე პრეტენდენტს უნდა გააჩნდეს არანაკლებ 10 000 000  (ათი მილიონი) 

ლარის ბრუნვა უკანასკნელი ორი წლის განმავლობაში, მაგრამ 2016 წლის განმავლობაში 

არანაკლებ 5 000 000 ლარისა.  

 

3.6   პრეტენდენტი უნდა იყოს შემოთავაზებული სტანდარტული უწყვეტი კვების წყაროს 

მწარმოებლის ოფიციალური დილერი, რომლის  დამადასტურებელი შესაბამისი დოკუმენტი 

უნდა დაერთოს მიმწოდებლის სატენდერო წინადადებას. 
 

3.7  პრეტენდენტს  უნდა  გააჩნდეს  შემოთავაზებული  სტანდარტული უწყვეტი კვების 

წყაროების მწარმოებლის მიერ სერტიფიცირებული მხარდაჭერის/შეკეთების პუნქტი.   

 
3.8    პრეტენდენტმა სატენდერო წინადადებასთან ერთად სისტემის მეშვეობით უნდა 

წარმოადგინოს ინფორმაცია (მისამართები და საკონტაქტო ინფორმაცია) სტანდარტული 

უწყვეტი კვების წყაროს ტექნიკური მხარდაჭერის/შეკეთების არანაკლებ 5 პუნქტის შესახებ. 



აღნიშნული პუნქტები უნდა მდებარეობდეს: ქ. თბილისში, ქ. ბათუმში, ქ. ქუთაისში, ქ. გორსა  

და ქ. თელავში. 
 

3.9   პრეტენდენტმა სატენდერო წინადადებასთან ერთად სისტემაში უნდა წარმოადგინოს: 

ა) ცნობა გადახდისუუნარობის საქმის წარმოების შესახებ; 

ბ) ცნობა ბიუჯეტის წინაშე დავალიანების არარსებობის შესახებ  

გ) ამონაწერი სამეწარმეო და არასამეწარმეო (არაკომერციულ) იურიდიულ პირთა 

რეესტრიდან.  

დ) 3.9 პუნქტში  მითითებული დოკუმენტაციის გაცემის თარიღი უნდა იყოს არაუადრეს 2017 

წლის 1-ლი მარტისა. 

 

 

3.10 პრეტენდენტმა სატენდერო წინადადებასთან ერთად სისტემაში უნდა ატვირთოს მის მიერ 

შემოთავაზებული სტანდარტული უწყვეტი კვების წყაროს ტექნიკური პარამეტრები 

წინამდებარე სატენდერო დოკუმენტაციის დანართის შესაბამისად. ამასთან, პრეტენდენტმა 

თავის სატენდერო წინადადებაში დეტალურად უნდა მიუთითოს შემოთავაზებული 

სტანდარტული უწყვეტი კვების წყაროს ბრენდის დასახელება, მოდელი, ბრენდის წარმოშობის 

ქვეყანა, პარამეტრები, ფოტო   და სხვა მონაცემები, რაც უნდა ქმნიდეს შემოთავაზებული 

სტანდარტული უწყვეტი კვების წყაროების ზუსტი იდენტიფიცირების შესაძლებლობას. იმ 

შემთხვევაში, თუ სატენდერო წინადადებასთან ერთად არ იქნება წარმოდგენილი ბრენდის, 

მოდელის ან/და მწარმოებელი ქვეყნის შესახებ ინფორმაცია, პრეტენდენტი დაზუსტების 

გარეშე დაექვემდებარება დისკვალიფიკაციას.  
 

3.11 პრეტენდენტმა სატენდერო წინადადებასთან ერთად უნდა წარადგინოს სტანდარტული 

უწყვეტი კვების წყაროების მწარმობლის მიერ გაცემული სერთიფიკატი, რომლითაც უნდა 

დასტურდებოდეს შემოთავაზებული სტანდარტული უწყვეტი კვების წყაროს ტექნიკური 

პარამეტრების შესაბამისობა წინამდებარე სატენდერო დოკუმენტაციის დანართით დადგენილ 

მოთხოვნებთან. 

 

3.12  კონსოლიდირებულ ტენდერში მონაწილე პრეტენდენტი რომელიც ვაჭრობაში 

დააფიქსირებს ყველაზე დაბალ ფასს ვალდებულია ტენდერის სტატუსიდან „წინადადების 

მიღება დასრულებულია“  5 სამუშაო დღის ვადაში სატენდერო კომისიას,  რიჩარდ 

ჰოლბრუკის ქუჩა N8, 0113 თბილისი, მისამართზე წარუდგინოს მისაწოდებელი უწყვეტი 

კვების წყაროს ნიმუში, ხოლო უმცირესი ფასის დამფიქსირებელი პრეტენდენტის 

დისკვალიფიკაციის შემთხვევაში მომდევნო ყველაზე დაბალი ფასის მქონე პრეტენდენტი 

ვალდებულია დისკვალიფიკაციის ოქმის სისტემაში ატვირთვიდან 5 სამუშაო დღის ვადაში 

წარმოადგინოს უწყვეტი კვების წყაროს ნიმუში.  
 

3.13 კონსოლიდირებული ტენდერის შერჩევა/შეფასების ეტაპზე, სატენდერო კომისიის 

მოთხოვნის შემთხვევაში და კომისიის მიერ მითითებულ ვადაში, პრეტენდენტმა სატენდერო 

კომისიას უნდა წარუდგინოს, სტანდარტული უწყვეტი კვების წყაროების ან მისი რომელიმე 

ნაწილის დანართით დადგენილ ტექნიკურ პარამეტრებთან  შესაბამისობის  

დამადასტურებელი  მწარმოებლის მიერ გამოგზავნილი ნებისმიერი კორესპონდენციის 

დედანი. 



 

3.14 კონსოლიდირებულ ტენდერში პრეტენდენტის მიერ წარდგენილი სატენდერო 

წინადადების ან/და სხვა დოკუმენტაციის სატენდერო განცხადებასთან ან/და სატენდერო 

დოკუმენტაციასთან შეუსაბამობის შემთხვევაში, პრეტენდენტი დაექვემდებარება 

დისკვალიფიკაციას. 
 

3.15 კონსოლიდირებული ტენდერების სატენდერო კომისია უფლებამოსილია, 

კონსოლიდირებულ ტენდერში გამარჯვებული პრეტენდენტის გამოვლენამდე ნებისმიერ 

დროს შეწყვიტოს შესყიდვის პროცედურა, თუ მომდევნო ყველაზე დაბალი ფასის 

წინადადების მქონე პრეტენდენტის მიერ შემოთავაზებული ფასი ბაზარზე შეცვლილი 

გარემოებების შედეგად მნიშვნელოვნად აღემატება შესყიდვის ობიექტის საბაზრო 

ღირებულებას, ან თუ ეს აუცილებელი გახდება მისგან დამოუკიდებელი და წინასწარ 

გაუთვალისწინებელი ობიექტური მიზეზებით, აგრეთვე საქართველოს სახელმწიფო ან/და 

საზოგადოებრივი ინტერესებიდან გამომდინარე. 

 

3.16   კონსოლიდირებულ ტენდერში სატენდერო წინადადების უზრუნველყოფის საბანკო 

გარანტია  არ  გამოიყენება.  სატენდერო  წინადადების  უზრუნველყოფის  მიზნით, 

პრეტენდენტი კონსოლიდირებულ ტენდერში მონაწილეობით კისრულობს ვალდებულებას, 

სახელმწიფო ბიუჯეტის სასარგებლოდ ჯარიმის სახით გადაიხადოს კონსოლიდირებულად 

შესასყიდი სტანდარტული უწყვეტი კვების წყაროების ჯამური საწყისი სავარაუდო 

ღირებულების 10%-ის ოდენობის თანხა იმ შემთხვევაში, თუ იგი უარს განაცხადებს 

სტანდარტული უწყვეტი კვების წყაროების სახელმწიფო შესყიდვის შესახებ ხელშეკრულების 

დადებაზე ერთ ან რამდენიმე შემსყიდველ ორგანიზაციასთან, რომელზეც სავალდებულო 

წესით ვრცელდება კონსოლიდირებული ტენდერის მოქმედება. ჯარიმის გამოყენების შესახებ 

გადაწყვეტილებას იღებს სატენდერო კომისია შესაბამისი შემსყიდველი ორგანიზაციის 

მიმართვის საფუძველზე. აღნიშნული ვალდებულება მოქმედებს 2018 წლის 1 აპრილის 

ჩათვლით.  
 

 

3.17 სატენდერო დოკუმენტაციის 3.16 პუნქტით გათვალისწინებულ შემთხვევაში, სატენდერო 

კომისიას უფლება აქვს, იმსჯელოს კონსოლიდირებული ტენდერის შეწყვეტაზე, აგრეთვე 

ახალი კონსოლიდირებული ტენდერის ჩატარების ან შესყიდვის ალტერნატიული 

საშუალებების გამოყენების მიზანშეწონილობაზე. კონსოლიდირებული ტენდერის შეწყვეტის 

შემთხვევაში, იგი მიმართავს საქართველოს მთავრობას შესაბამისი რეკომენდაციით. 

გადაწყვეტილების მიღების დროს სატენდერო კომისია ხელმძღვანელობს პროპორციულობის, 

მიზანშეწონილობისა და თანაზომიერების პრინციპებით. 

 

3.18  სატენდერო წინადადებების წარდგენა იწყება 2017 წლის  4 აპრილს და მთავრდება 2017 

წლის 6 აპრილს. სატენდერო კომისია   სატენდერო წინადადებებს განიხილავს გონივრულ 

ვადაში და შედეგები გამოქვეყნდება სისტემის მეშვეობით. 

 

3.19    გამარჯვებული  პრეტენდენტის     სატენდერო  წინადადება  ძალაშია  2018  წლის  1 

აპრილის ჩათვლით.  
 
3.20   კონსოლიდირებული ტენდერი ჩატარდება სისტემის მეშვეობით და ელექტრონული 



ვაჭრობა გაიმართება 1 ერთეული სტანდარტული უწყვეტი კვების წყაროს ფასზე. 
 

3.21  კონსოლიდირებულ ტენდერში 1 ერთეული სტანდარტული უწყვეტი კვების წყაროს 

საწყისი სავაჭრო ფასია 130 (ასოცდაათი) ლარი ყველა გადასახადის ჩათვლით. 
 

3.22 კონსოლიდირებულ ტენდერში გამარჯვებულად ჩაითვლება ის პრეტენდენტი, რომელიც 

ვაჭრობის შედეგად დააფიქსირებს ყველაზე დაბალ ფასს და ამასთან, დააკმაყოფილებს 

სატენდერო დოკუმენტაციითა და შესაბამისი სამართლებრივი აქტებით დადგენილ 

მოთხოვნებს. კონსოლიდირებულ ტენდერში მონაწილე ორი ან მეტი პრეტენდენტის მიერ 

თანაბარი უმცირესი ფასის დაფიქსირების შემთხვევაში, უპირატესობა მიენიჭება იმ 

პრეტენდენტს, რომელმაც პირველმა მიუთითა აღნიშნული ფასი. 
 

3.23 კონსოლიდირებული ტენდერის ფარგლებში სტანდარტული უწყვეტი კვების წყაროების 

მიწოდებისას ანგარიშსწორება ხორციელდება უნაღდო ფორმით, ეროვნულ ვალუტაში და 

მოიცავს საქართველოს კანონმდებლობით დადგენილ ყველა გადასახადს. შემსყიდველი 

ორგანიზაცია ვალდებულია, მიმწოდებლის მიერ მომსახურების გაწევიდან 5 სამუშაო დღის 

ვადაში გააფორმოს მიღება-ჩაბარების აქტი, ხოლო ანგარიშსწორება განხორციელდება მიღება-

ჩაბარების გაფორმებიდან 5 სამუშაო დღის ვადაში. 
 

3.24 სატენდერო კომისია, ბაზრის შესაბამისი კონიუნქტურის გათვალისწინებით, ან 

დაინტერესებული პირის მხრიდან  წერილობითი მიმართვის შემთხვევაში, უფლებამოსილია, 

ორჯერ გადახედოს მიმწოდებლის მიერ უწყვეტი კვების წყაროების შემოთავაზებულ ფასს და 

ბაზარზე შესაბამისი გარემოებების არსებობის შემთხვევაში, განიხილოს მისაწოდებელი 

უწყვეტი კვების წყაროების ერთეულის ფასის ცვლილება. მიმწოდებელსა და სატენდერო 

კომისიას შორის შეთანხმების მიუღწევლობა იწვევს კონსოლიდირებული ტენდერის 

შეწყვეტას, მიმწოდებლის მიმართ რაიმე სანქციის გამოყენების გარეშე.   

 
 

მუხლი 4. შემსყიდველ ორგანიზაციასა და გამარჯვებულ პრეტენდენტს     შორის 

გასაფორმებელი ხელშეკრულების ძირითადი პირობები, მხარეთა უფლებები და 

ურთიერთვალდებულებები 
 

4.1 გამარჯვებული პრეტენდენტი ვალდებულია, ხელშეკრულება დადოს სატენდერო 

დოკუმენტაციით განსაზღვრულ ნებისმიერ შემსყიდველ ორგანიზაციასთან, რომელზეც 

სავალდებულო წესით ვრცელდება კონსოლიდირებული ტენდერის მოქმედება. 
 

4.2 შემსყიდველი ორგანიზაცია ვალდებულია, ხელშეკრულების გაფორმების თაობაზე 

გამარჯვებულ პრეტენდენტს მიმართოს წერილობითი ფორმით. თავის მხრივ, გამარჯვებული 

პრეტენდენტი ვალდებულია, შემსყიდველი ორგანიზაციის მიმართვიდან არაუგვიანეს 5 

სამუშაო დღის ვადაში, გააფორმოს მასთან ხელშეკრულება ან არგუმენტირებული წერილობითი 

უარი განაცხადოს ხელშეკრულების გაფორმებაზე. 
 

 

4.3 ხელშეკრულების პირობები განისაზღვრება წინამდებარე სატენდერო დოკუმენტაციით, 

„სახელმწიფო შესყიდვების შესახებ“ საქართველოს კანონით, სახელმწიფო შესყიდვების 

სააგენტოს თავმჯდომარის 2017 წლის 30 მარტის №9 ბრძანებით დამტკიცებული 



„სტანდარტული უწყვეტი კვების წყაროების კონსოლიდირებული ტენდერის ჩატარების წესისა 

და პირობების“ შესაბამისად, აგრეთვე კონსოლიდირებული ტენდერის ფარგლებში 

სტანდარტული უწყვეტი კვების წყაროების სახელმწიფო შესყიდვის თავისებურებათა 

გათვალისწინებით. 
 

4.4 მიმწოდებელი ვალდებულია: 
 
ა) შემსყიდველი ორგანიზაციის მიმართვიდან არაუგვიანეს 5 სამუშაო დღის ვადაში, 

გააფორმოს მასთან ხელშეკრულება  ან არგუმენტირებული წერილობითი უარი განაცხადოს 

ხელშეკრულების გაფორმებაზე. 

 

ბ) უზრუნველყოს მისთვის ხელშეკრულებით გათვალისწინებული რაოდენობის 

სტანდარტული უწყვეტი კვების წყაროების მიწოდება ამ დოკუმენტაციის 4.4 პუნქტის „გ“ 

ქვეპუნქტით დადგენილი ვადების შესაბამისად. 

 
 

 

გ) შემსყიდველი ორგანიზაციის მიერ შესაბამისი მოთხოვნის შემთხვევაში, მიუხედავად 

მოთხოვნის წარდგენის თარიღისა, სტანდარტული უწყვეტი კვების წყაროს მიწოდება 

დაიწყოს, გამარჯვებულად გამოვლენიდან არაუგვიანეს 60 კალენდარული დღის ვადაში, 

ხოლო ყოველი შემდგომი მიწოდება განახორციელოს შემსყიდველი ორგანიზაციის მიერ 

შესაბამისი მოთხოვნის წარდგენიდან არაუგვიანეს 15  კალენდარული დღისა. 

 

დ) გაავრცელოს სტანდარტულ უწყვეტი კვების წყაროებზე 3 (სამი) წლიანი საგარანტიო 

მომსახურება, რომლის მიხედვითაც, მისი მწყობრიდან გამოსვლის შემთხვევაში 10 (ათი) 

სამუშაო დღის განმავლობაში შეაკეთოს ან შეცვალოს ახლით. საგარანტიო პერიოდში ერთი 

და იგივე სტანდარტული უწყვეტი კვების წყარო შესაძლებელია არაუმეტეს 3-ჯერ 

დაექვემდებაროს შეკეთებას ან ახლით შეცვლას, ხოლო შემდგომი საგარანტიო შემთხვევის 

დადგომისას, შემსყიდველ ორგანიზაციას უფლება აქვს უარი განაცხადოს უწყვეტი კვების 

წყაროს შეკეთებაზე ან ახლით შეცვლაზე. ზემოაღნიშნულ შემთხვევაში მიმწოდებელს 

შემსყიდველი ორგანიზაციის სასარგებლოდ დაეკისრება საჯარიმო თანხის გადახდა იმ 

უწყვეტი კვების წყაროს (წყაროების) საწყისი სავარაუდო ღირებულების 50%-ის ოდენობით, 

რომლებსაც საგარანტიო მომსახურება დაჭირდებათ სამზე მეტი ოდენობით. აღნიშნული 

ვალდებულება მოქმედებს საგარანტიო ვადის ამოწურვამდე.  

 

ე) 4.4 პუნქტის „დ“ ქვეპუნქტით გათვალისწინებულ შემთხვევაში შემსყიდველ 

ორგანიზაციას ვალდებულია მიმართოს სატენდერო კომისიას ხელშეკრულების შეწყვეტის 

თაობაზე საკითხის გადაწყვეტის მიზნით. გადაწყვეტილების მიღების დროს სატენდერო 

კომისია ხელმძღვანელობს პროპორციულობის, მიზანშეწონილობისა და თანაზომიერების 

პრინციპებით.  

 
 

 

ვ) ხელშეკრულებით განსაზღვრული საქონლის მიწოდების ვადის გადაცილების შემთხვევაში, 



შემსყიდველი ორგანიზაციის სასარგებლოდ ყოველ ვადაგადაცილებულ დღეზე გადაიხადოს 

პირგასამტეხლო ვადაგადაცილებით მიწოდებული საქონლის ღირებულების 0,2% ოდენობით. 

საქონლის მიწოდების ვადის 10-ზე მეტი სამუშაო დღით გადაცილების შემთხვევაში 

შემსყიდველ ორგანიზაციას უფლება აქვს მიმართოს სატენდერო კომისიას ხელშეკრულების 

შეწყვეტის თაობაზე საკითხის გადაწყვეტის მიზნით. გადაწყვეტილების მიღების დროს 

სატენდერო კომისია ხელმძღვანელობს პროპორციულობის, მიზანშეწონილობისა და 

თანაზომიერების პრინციპებით.  

 

ზ) იმ შემთხვევაში, თუ მიმწოდებელი ვერ ახერხებს საქონლის მიწოდებას ხელშეკრულებით 

დადგენილ ვადაში, ვალდებულია შემსყიდველ ორგანიზაციას აცნობოს  შეფერხების 

მიზეზები და  შექმნილი პრობლემის აღმოფხვრის საბოლოო ვადა. 

 

თ) უზრუნველყოს ამ სატენდერო დოკუმენტაციითა და   შემსყიდველთან გაფორმებული 

ხელშეკრულებით გათვალისწინებული  სხვა ვალდებულებების შესრულება. 
 

ი) სათანადო გულისხმიერებითა და პასუხისმგებლობით ითანამშრომლოს შემსყიდველ 

ორგანიზაციასთან, განიხილოს მისი მოსაზრებები, პრეტენზიები და მიაწოდოს 

მოტივირებული წერილობითი პასუხი ყველა საკითხზე. 
 

4.5 მიმწოდებელი უფლებამოსილია, მოსთხოვოს შემსყიდველ ორგანიზაციას 

ხელშეკრულებითა და ამ სატენდერო დოკუმენტაციით გათვალისწინებული მასზე 

დაკისრებული ვალდებულებების შესრულება. 
 

4.6 შემსყიდველი ვალდებულია: 
 
ა) განახორციელოს მიმწოდებელთან ანგარიშსწორება ამ დოკუმენტაციის 3.23 პუნქტის 

შესაბამისად. 
 

ბ) უზრუნველყოს მიმწოდებლისაგან შესყიდული სტანდარტული უწყვეტი კვების წყაროების 

ტრანსპორტირება საკუთარი ხარჯებით, ასევე უზრუნველყოს მიმწოდებლის ტექნიკური 

მხარდაჭერის/შეკეთების პუნქტებში სტანდარტული უწყვეტი კვების წყაროების 

ტრანსპორტირება, თუ შემსყიდველ ორგანიზაციასა და მიმწოდებელს შორის 

ხელშეკრულებით სხვა რამ არ იქნა გათვალისწინებული. 
 

გ) სათანადო გულისხმიერებითა და პასუხისმგებლობით ითანამშრომლოს მიმწოდებელთან, 

განიხილოს მისი მოსაზრებები, პრეტენზიები და მიაწოდოს მოტივირებული წერილობითი 

პასუხი ყველა საკითხზე. 
 

დ) უზრუნველყოს ხელშეკრულების შესრულების კონტროლი. 
 
ე) შეასრულოს ხელშეკრულებითა და სატენდერო დოკუმენტაციით დაკისრებული 

ვალდებულებები. 
 

ვ) ხელშეკრულების გაფორმების თაობაზე გამარჯვებულ პრეტენდენტს მიმართოს 

წერილობითი ფორმით. 
 



4.7 შემსყიდველი ორგანიზაცია უფლებამოსილია, მოსთხოვოს მიმწოდებელს 

ხელშეკრულებითა და სატენდერო დოკუმენტაციით გათვალისწინებული მასზე 

დაკისრებული ვალდებულებების შესრულება. 

 

4.8 მიმწოდებლის მიერ კანონმდებლობითა და კონსოლიდირებული ტენდერის შედეგად 

ნაკისრი ვალდებულებების შეუსრულებლობის ან/და არაჯეროვანი შესრულების შემთხვევაში 

შემსყიდველი ორგანიზაცია მიმართავს სატენდერო კომისიას ხელშეკრულების შეწყვეტის 

საკითხის გადაწყვეტის მიზნით. გადაწყვეტილების მიღების დროს სატენდერო კომისია 

ხელმძღვანელობს პროპორციულობის, მიზანშეწონილობისა და თანაზომიერების 

პრინციპებით. ხელშეკრულების შეწყვეტის შემთხვევაში კონსოლიდირებული ტენდერით 

მიწოდებულ სტანდარტული უწყვეტი კვების წყაროებზე სრულად გაგრძელდეს საგარანტიო 

პირობების მოქმედება საგარანტიო ვადის ამოწურვამდე.  
 

4.9 სატენდერო კომისიის მიერ ხელშეკრულების შეწყვეტის შესახებ მითითების გაცემის 

შემთხვევაში, შემსყიდველი ორგანიზაცია წყვეტს ხელშეკრულებას, რის შედეგადაც 

მიმწოდებელს დაეკისრება შემსყიდველი ორგანიზაციის სასარგებლოდ საჯარიმო თანხის 

გადახდა, კონკრეტული ხელშეკრულებით შესასყიდი (დარჩენილი) უწყვეტი კვების წყაროების 

ჯამური ღირებულების 20%-ის ოდენობით. 
 

4.10 სატენდერო დოკუმენტაციის 4.9 პუნქტით გათვალისწინებულ შემთხვევაში, სატენდერო 

კომისიას უფლება აქვს, იმსჯელოს კონსოლიდირებული ტენდერის შეწყვეტაზე, აგრეთვე 

ახალი კონსოლიდირებული ტენდერის ჩატარების ან შესყიდვის ალტერნატიული 

საშუალებების გამოყენების მიზანშეწონილობაზე. კონსოლიდირებული ტენდერის შეწყვეტის 

შემთხვევაში, იგი მიმართავს საქართველოს მთავრობას შესაბამისი რეკომენდაციით. 

გადაწყვეტილების მიღების დროს სატენდერო კომისია ხელმძღვანელობს პროპორციულობის, 

მიზანშეწონილობისა და თანაზომიერების პრინციპებით. 

4.11 კონსოლიდირებულ ტენდერში მიმწოდებელთან დადებული ხელშეკრულების 

საფუძველზე ხელშეკრულებით გათვალისწინებული სტანდარტული უწყვეტი კვების 

წყაროების მიწოდების ვადა სატენდერო წინადადების მოქმედების ვადას შესაძლებელია 

აღემატებოდეს არაუმეტეს ათი სამუშაო დღით. 

 

 

მუხლი 5. დასკვნითი დებულებანი 
 
სატენდერო კომისიასთან მიმოწერა კონსოლიდირებულ ტენდერთან დაკავშირებულ 

ნებისმიერ საკითხზე შესაძლებელია განხორციელდეს შემდეგი ელექტრონული ფოსტის 

მეშვეობით: ups2017@spa.gov.ge  აღნიშნული    ელექტრონული    ფოსტის    საშუალებით 

გაგზავნილი კორესპონდენცია წარმოადგენს იურიდიული ძალის მქონე დოკუმენტებს. 

დანართი 

 
 

სტანდარტული უწყვეტი კვების წყაროს ტექნიკური პარამეტრები 
 
 

1. შემოთავაზებული სტანდარტული უწყვეტი კვების წყაროს მწარმოებელს უნდა გააჩნდეს 

სტანდარტიზაციის საერთაშორისო ორგანიზაციის (ISO) „ISO-14001“ და „ISO-9001“ 

სერტიფიკატები. 

 

2. შემოთავაზებული სტანდარტული უწყვეტი კვების წყარო  უნდა იყოს მსოფლიოში 

აღიარებული ბრენდის, რომელიც მსოფლიო ბაზარზე არანაკლებ 10 წელი იყიდება.   

 

3. მიმწოდებელმა უნდა წარმოადგინოს მწარმოებლის ავტორიზაციის ფორმა (MAF). 

 

4. კონსოლიდირებულ ტენდერში მონაწილე პრეტენდენტი რომელიც ვაჭრობის შედეგად 

დააფიქსირებს ყველაზე დაბალ ფასს ვალდებულია ტენდერის სტატუსიდან 

„წინადადების მიღება დასრულებულია“  15 კალენდარული დღის ვადაში, სატენდერო 

დოკუმენტაციის დანართით დადგენილ ტექნიკურ პარამეტრებზე, ერთიანი 

ელექტრონული სისტემის მეშვეობით სატენდერო კომისიას წარუდგინოს საერთაშორისო 

აღიარების მქონე (TUV, SGS, INTERNTEK ან/და სხვა.) ექსპერტიზის ბიუროს მიერ 

გაცემული დასკვნა, რომელსაც აქვს არანაკლებ 5 წლიანი გამოცდილება უწყვეტი კვების 

წყაროების ექსპერტიზის სფეროში, ხოლო უმცირესი ფასის დამფიქსირებელი 

პრეტენდენტის დისკვალიფიკაციის შემთხვევაში მომდევნო ყველაზე დაბალი ფასის 

მქონე პრეტენდენტი ვალდებულია დისკვალიფიკაციის ოქმის სისტემაში ატვირთვიდან 

15 კალენდარული დღის ვადაში წარმოადგინოს ზემოხსენებული ექსპერტიზის დასკვნა.  

                                                            

ტექნიკური პარამეტრები 

ბრენდის დასახელება:  

მოდელის დასახელება:  

მწარმოებელი ქვეყანა:  

სიმძლავრე: არანაკლებ 600VA, არანაკლებ 300Watts. 

გამომავალი ძაბვა ბატარიის რეჟიმში: 230V ცვალებადობა არაუმეტეს +/-10%. 

გამომავალი ძაბვა კვების რეჟიმში: 230V  ცვალებადობა არაუმეტეს  +/-10%. 

ავტომატური ვოლტერაჟის რეგულატორი: სავალდებულოა. 

უწყვეტი კვების წყარო არ უნდა გადაირთოს 

ბატარიის რეჟიმში: 

დაბალი ზღვარი მაქსიმუმ 180V -  მაქსიმალური 

ზღვარი მინიმუმ 270V. 

ბატარიის ტიპი: 12 V, არანაკლებ 7Ah. 

ბატარიაზე მუშაობის დრო: სრულ დატვირვაზე არანაკლებ 3 წუთი. 

გამომავალი შემაერთებლები: არანაკლებ 2 ერთეული. 



გამომავალი შემაერთებლის ტიპი: CEE7/7 (დამატებით კაბელები არაა სავალდებულო) 

ან  IEC 320 (უნდა მოყვებოდეს ორი კაბელი). 

შემომავალი სიხშირე: არანაკლებ 50Hz  არაუმეტეს 60Hz (ცვალებადობა არა 

უმეტეს  +/- 3Hz). 

განგაში: ვიზუალური LED და ხმოვანი სიგნალები. 

უწყვეტი  კვების წყაროს ზომა: არაუმეტეს  150მმ x 290მმ x 310მმ. 

 

 

 


